
Qalabka Sanduuqa WA Cares Fund | 
Warbaahinta bulshada  
Si aad u hesho agabka qalabka oo dheeraad ah booqo wacaresfund.wa.gov/toolkit. 

WA CARES IYO DARYEEELKA MUDDADA-DHEER 
Daabacaadda 1aad:  
Daryeel-bixinta qoyska waa aasaaska daryeelka muddada-dheer. Waxaa jira ku dhowaad 
900,000 oo daryeelayaal qoys ah kuna nool gobolkeenna kuwaas oo xubnaha qoyskooda ka 
caawinaya hawlo maalmeedka sida qubeyska, wax cunidda, maareynta daawooyinka iyo 
hawlo kale oo dheeraad ah. Sanduuqa WA Cares Fund wuxuu taageeri doonnaa 
daryeelayaasha qoyska wuxuunna culeyska maaliyadeed ee daryeelka muddada-dheer ka 
yareeyaa shaqaalaha gobolka Washington marka ay waayeel noqdaan. Wax badan ka 
ogow wacaresfund.wa.gov. 
Daabacaadda 2aad: 
Dadka intiisa badan waxay daryeelka muddada-dheer u haystaan in uu yahay oo kaliya 
daryeelka xarumaha lagu bixiyo sida guryaha lagu xannaaneeyo waayeelka ama xarumaha 
lagu xannaaneeyo bukaanka iyo waayeelka, laakiin waxaa sidoo kale ku jira daryeelka guriga 
gudahiisa iyo adeegyada kale iyo taageerooyinka kaa caawinaya in aad gurigaaga joogto.  
Sanduuqa WA Cares Fund ayaa wuxuu ka caawinayaa in ka badan 3 milyan oo 
shaqaaalaha Washington ah in ay helaan dheefaha daryeelka muddada-dheer. Wax badan 
ka ogow wacaresfund.wa.gov. 
Sawirro iyo muuqaalo: 
 

   
 

WAX-KU-BIIRRINTA 
Daabacaadda 1aad: 
Sanduuqa WA Cares Fund ayaa ka caawiya shaqaaalaha Washington ee shaqeeya in ay 
helaan dheefaha daryeelka muddada-dheer. Iyaga oo ku biirrinaya 0.58% jeeg mushaar-bixin 

kasta marka ay shaqeynayaan, shaqaalaha Washington ayaa waxaa ay helayaan caymis 
dhan $36,500 oo loogu talagalay daryeelka muddada-dheer ee inta ay nool yihiin(wuxuu 
muddo ka-dib la kordhaa sicir-bararka). Shaqaalaha caadiga ah ee Washington ee 
shaqeysanaya in ka badan $59,000 sanadkii ayaa ku biirriinaya lacag dhan $29 bil kasta. Wax 
badan ka ogow oo qiyaas qaddarka aad ku biirrinayso adiga oo booqanaya 
wacaresfund.wa.gov. 
Sawirro iyo muuqaalo: 
 

 

DHEEFAHA 
Daabacaadda 1aad: 
Marka aad hesho dheefahaaga WA Cares, waxaad heli doontaa ilaa $36,500 (wuxuu muddo 
ka-dib la kordhaa sicir-bararka) oo aad ku kharash-gareynayso adeegyada la caymiyay. 
Laakiin intee in le'eg ayuu kaasi caymiyaa? Ku dhowaad saddex meelood meel dadka, 
qaddarkan wuxuu caymin karaa dhammaan daryeelka ay noloshooda oo dhan ay u 
baahan yihiin. Qof kasta oo kale, waxaa ay siin doontaa gargaar degdeg ah marka la eego 
kharashaadka daryeelka muddada-dheer iyada oo aan loo baahnayn in ay kharash-
gareeyaan kaydkooda, iyo sidoo kale waqtiga qorsheynta baahiyo kasta oo mustaqbalka 
ah. Laga bilaabo bisha Maajo 2026, waxaad awoodi doontaa in aad codsato dheefo. 
Wax badan ka ogow wacaresfund.wa.gov. 

Daabacaadda 2aad: 
WA Cares ayaa si toos ah wuxuu adeeg-bixiyahaaga u siinayaa lacagaha adeegyaada iyo 
taageerooyinka aad hesho — looma baahna in aad jeebkaaga ka bixiso. Dhammaan waxa 
aad u baahan tahay in aad sameyso waa in aad hesho adeeg-bixiye diiwaangashan kaas 
oo bixiya adeegyada aad dooneyso. 
Iyadoo dheefaha WA Cares loo adeegsan karo in lagu bixiyo daryeelka goobaha degaanka 
ah sida guryaha lagu xannaaneeyo waayeelka, waxaa ay sidoo kale caymin karaan 
adeegyada iyo taageerooyinka kaa caawin kara in aad guriga joogtid. Kuwan waxaa ka mid 
ah wax-ka-beddelka bedqabka guriga, raashiinka guriga la keeno, gaadiidka iyo 
tiknoolajiyadda caawimaadda leh sida aaladaha daawooyinka dadka xusuusiya.  
Wax badan ka ogow wacaresfund.wa.gov. 

Sawirro iyo muuqaalo: 

